
Ágrip 
 

Ritgerðin lýsir störfum „prestsins“ á öðrum fjórðungi tuttugustu aldar. Um leið og hann 

var prestur gat hann verið bóndi, kennari og veraldlegur leiðtogi  ásamt því að standa 

fyrir fjölbreyttri menningarstarfsemi. Hér er fjallað um Eirík S. Brynjólfsson prest að 

Útskálum. Eiríkur setti markið hátt þegar hann stofnaði skóla í þrem byggðarlögum á 

fyrsta starfsári sínu og kenndi í þeim öllum. Hann trúði því að menntun væri menning 

og hún yki á viðsýni og hagsæld og gerði manninn góðan og glaðan.  

Gamla prestsseturshúsið að Útskálum fékk nýtt hlutverk þegar Menningarsetrið að 

Útskálum ehf. var stofnað til að varðveita þessa sögu og halda til haga menningararfleið 

þjóðarinnar þegar  presturinn var „allt í öllu“. Hugmyndin er að safna saman heimildum 

um allt land svo hægt verði að varðveita þær og rannsaka áhrif prestanna á 

samfélagsgerðina í gegnum tíðina, til gagns fyrir komandi kynslóðir. Segja má að 

sjálfsmynd þjóðar byggist meðal annars á því að þekkja eigin sögu og hafa spegla 

fortíðar og samtíðar til að skoða sig í og þreifa á tíðarandanum. 

Rannsóknarspurning ritgerðarinnar er: Hvernig þjónaði Eiríkur söfnuði sínum sem náði 

yfir fjórar sóknir og hvaða hlutverki gegndi presturinn og prestssetrið í nærsamfélaginu 

á öðrum fjórðungi 20. aldar?  

Tilgangurinn með athuguninni er að sýna fram á fjölbreytileika starfs prests í litlu 

sjávarplássi og skoða hlutverk prestsheimilisins fyrir daga félagsþjónustu á vegum 

sveitarfélaganna.  

1 Inngangur 
Í fyrri hluta ritgerðarinnar er fjallað um afmarkaðan kafla í sögu prestakallsins og 

prestsetursins að Útskálum, nánar til tekið um starfstíma séra Eiríks S. Brynjólfssonar 

sem þjónaði í Útskálaprestakalli frá 1928 til 1952. Útskálaprestakall náði þá yfir 

Útskálasókn, Hvalsnessókn og Keflavíkursókn, en Innri-Njarðvíkursókn bættist við 

1944. Frásagan er um prestinn sem einnig er bóndi, kennari og veraldlegur leiðtogi í 

hreppsnefnd ásamt því að standa fyrir fjölbreyttri menningarstarfsemi.  

Í seinni hluta er greint frá nýju hlutverki gamla prestsetursins í dag. Skömmu fyrir 

síðustu aldamót var prestssetrið að Útskálum dæmt óíbúðarhæft vegna lélegs viðhalds. 

Kirkjuþing samþykkti þá 2001 að heimila Prestssetrasjóði að ráðstafa bæjarhúsinu til 

félags er tæki að sér að gera það upp og reka sem sérstakt kirkju- og menningarsetur. 

Menningarsetrið að Útskálum ehf. var síðan stofnað 2004 með það að markmiði að 

segja sögu prestssetursins að Útskálum og annarra prestssetra landsins og gera hana 

aðgengilega á lifandi hátt fyrir komandi kynslóðir með margmiðlun, texta, tali og 

myndum.
1
  

Nánar tiltekið er rannsóknarspurning ritgerðarinnar eftirfarandi: Hvernig þjónaði 

Eiríkur söfnuði sínum sem náði yfir fjórar sóknir og hvaða hlutverki gegndi presturinn 

og prestssetrið í nærsamfélaginu á öðrum fjórðungi 20. aldar?  

Tilgangurinn með athuguninni er að sýna fram á fjölbreytileika starfs prests í litlu 

sjávarplássi og skoða hlutverk prestsheimilisins fyrir daga félagsþjónustu á vegum 

sveitarfélaganna. Presturinn var fulltrúi kirkjunnar á staðnum en á sama tíma rak hann 

bú og kom víða við sögu í byggðarlaginu. Skoðað verður hvernig Eiríkur lifði og 

starfaði í prestakalli sínu, hvernig hann vann að áhugamálum sínum eins og 

unglingafræðslu, sundkennslu, leikfimi og söng. 

 

  

                                                           
1
 (Menningarsetrið að Útskálum, Framtíðarsýn); Form tilvísana og heimildaskráar við ritvinnslu 

ritgerðarinnar er samkvæmt APA-tilvísunarkerfinu, 6. útg. í MS Word 2013, en tilvísanir samt hafðar í 

neðanmálsgreinum. 

Fyrri hluti 
 

2 Baksvið: Þjóðfélagsbreytingar og nærsamfélag 
Á starfstímabili Eiríks S. Brynjólfssonar fóru í hönd miklir uppgangstímar í lífi 

þjóðarinnar. Þjóðin hafði endurheimt verslunarfrelsi sitt og orðin fjárráða og varð síðan 

lögráða. Einstaklingsfrelsi varð raunverulegt og stórstígar framfarir voru í velferðar-

málum. 

2.1 Umbrotatímar í lífi þjóðar 

Það sem einkennir annan fjórðung 20. aldar eru þær miklu þjóðfélagsbreytingar sem 

urðu einkum á tímum heimstyrjaldarinnar síðari og kringum stofnun lýðveldis á Íslandi 

1944. Í kjölfar stríðsins fjölgaði atvinnutækifærum og fólksflutningar úr sveitum í 

þéttbýli meðfram ströndum landsins fóru vaxandi. Íslenska þjóðfélagið var að þróast úr 

sjálfsþurftarbúskap í áttina að nútíma neyslusamfélagi. 

Einangrun landsins var rofin 1906 með tilkomu ritsímans og í kjölfarið kom 

talsíminn. Þá þurftu landsmenn ekki að treysta lengur á skipaferðir til að koma boðum á 

milli landa þar sem hægt var að afgreiða viðskipti í gegnum síma. Erlend fréttaskeyti 

tóku nú að setja svip sinn á landsmálablöðin.
2
 Ríkisútvarpið hóf útsendingar 20. 

desember 1930 og olli það straumhvörfum vegna þess að eftir það eignuðust landsmenn 

sameiginlega reynslu af flutningi dagskrár sem um margt mótaði hugmyndir 

almennings. Dagskráin að kvöldi varð umræðuefni að morgni.
3
 Segja má að orðið hafi 

menningarbylting í landinu. Talað var um að útvarpið hefði verið eins og „sólargeisli í 

svartamyrkri“ sérstaklega fyrir sjómenn sem voru einangraðir út á sjó.
4
 Vinnulag 

breyttist í sveitum landsins. Nú áttu útiverk að vera búin fyrir fréttir sem allir hlustuðu á. 

Landsmenn gátu nú hlustað á guðsþjónustu á hverjum sunnudegi. Verkafólk var 

almennt vinnuglaðara, handavinna kvenna jókst til muna og unglingar gengu glaðari til 

vinnu.
5
 En tilkoma útvarpsins hafði einnig aðrar hliðar af því að nú fækkaði heimilum 

sem lásu húslestra og heimilisguðrækni breyttist.
6
 Íslendingar fengu fullveldi frá Dönum 

1918 og Ísland varð þá sjálfstætt ríki í konungssambandi við Dani. Íslendingar öðluðust 

                                                           
2
 (Helgi Skúli Kjartansson, 2002, bls. 32) 

3
 (Helgi Skúli Kjartansson, 2002, bls. 160) 

4
 (Gunnar Stefánsson, 1997, bls. 75) 

5
 (Gunnar Stefánsson, 1997, bls. 75) 

6
 (Hjalti Hugason, 1988, bls. 308) 

íslenskan ríkisborgararétt og 1920 voru Íslendingar búnir að aðlaga stjórnaskrána að 

nýjum aðstæðum.
7
 Tilkoma rafmagns olli straumhvörfum bæði hjá heimilum og 

fyrirtækjum í landinu. Reykjavík var raflýst árið 1921 og upp úr því breiddist raflýsing 

hægt út um landið.
8
 

Með bættum efnahag varð fólksfjölgun hér á landi og stórstígar framfarir urðu í 

heilbrigðis-, mennta- og samgöngumálum þjóðarinnar. Þá breyttust atvinnuhættir mjög. 

Vélbátum fjölgaði ört og voru þeir orðnir fleiri en seglskipin 1917, en fyrir þann tíma 

höfðu flestir bátar verið knúðir með árum eða seglum.
9
 Þetta þýddi meiri hraða, aukin 

sóknarfæri og betri afkomu. Þessar tækniframfarir kölluðu á sjóvarnargarða og bætta 

hafnaraðstöðu.
10

 Tæknibylting auðveldaði bændum lífið og vó upp á móti því að ekki 

var sama aðgengi að mannafla og áður hafði verið.
11

 Bílar tóku við hlutverki hestsins. 

Fyrsti bíllinn kom til landsins 1904 og upp úr 1920 fór þeim að fjölga talsvert. Jók það 

þrýsting á að ráðist yrði í aukna vegagerð. Birtingarmynd nýja og gamla tímans kom vel 

fram á Alþingishátíðinni 1930 þegar þéttbýlisbúum var ekið á Þingvöll í bifreiðum en 

fólkið úr sveitunum í kring kom flest ríðandi.
12

  

Þá urðu framfarir á sviði velferðarmála. Heildstæð lög um almannatryggingar voru 

sett 1936 og bannað var að setja einstaklinga sem áttu engan samastað „á sveitina“ eða 

koma þeim fyrir hjá vandalausum.
13

 Á þessu tímabili varð vitundarvakning í 

fræðslumálum meðal þjóðarinnar. Börnum var tryggð fjögurra ára skólaganga 1907 

fjölskyldum þeirra að kostnaðarlausu. Síðan voru fræðslulögin endurskoðuð og þeim 

breytt 1926, 1936 og 1946. Eftir þessar breytingar náði skólaskyldan frá sjö til fimmtán 

ára aldurs.
14

  

Með tilkomu staðbundinna skóla varð munur á gæðum kennslunnar þar og í 

heimakennslu og var því reynt að fjölga skólabyggingum. Með fræðslulögunum 1946 

var lögð áhersla á að samræma innihald námsins um allt land.  

Þrátt fyrir framfarir á öllum sviðum þjóðlífsins frá aldamótum gætti bakslags á 

tímabilinu sem hér um ræðir. Árin milli 1930 og 1940 voru áratugur kreppu sem ein-

                                                           
7
 (Helgi Skúli Kjartansson, 2002, bls. 75-77) 

8
 (Helgi Skúli Kjartansson, 2002, bls. 111) 

9
 (Helgi Skúli Kjartansson, 2002, bls. 41) 

10
 (Helgi Skúli Kjartansson, 2002, bls. 83) 

11
 (Helgi Skúli Kjartansson, 2002, bls. 118) 

12
 (Helgi Skúli Kjartansson, 2002, bls. 83) 

13
 (Helgi Skúli Kjartansson, 2002, bls. 137) 

14
 (Ólafur Rastrick, 2007, bls. 144,166) 

kenndist af höftum, skömmtun á ýmsum vörum, gjaldeyrisskorti, afkomuvanda útflutn-

ingsframleiðslunnar, atvinnuleysi og fátækt fjölda fólks.
15

  

 

2.2 Nærsamfélagið á Suðurnesjum 

Þjónustusvæði Útskálaprestsins náði yfir hinn forna Rosmhvalaneshrepp sem getið 

var um í tíundarlögunum frá 1097, en hann var ysti hluti Reykjanesskagans og átti land 

að Hafnarhreppi, Grindvíkurhreppi og Vatnsleysustrandarhreppi. Þegar séra Eiríkur 

kom til starfa 1928 var hreppaskipan þannig að norðanmegin á nesinu var 

Gerðahreppur, sunnan megin Miðneshreppur og að austan var Keflavíkurhreppur. 
16

  

Innan þessara hreppa þróuðust þéttbýliskjarnarnir Garður, Sandgerði, Keflavík og 

síðar Ytri- og Innri-Njarðvík. Með fjölgun vélbáta jukust fiskflutningar á landi, sem jók 

þörf á akfærum vegum. Hafin var gerð sýsluvega sem voru kostaðir af sýslu- og 

hreppssjóðum og 1916 var fyrst fluttur varningur og fólk á milli Reykjavíkur og Kefla-

víkur. Árið 1922 var kominn akfær vegur á milli Keflavíkur og Garðs. Árið eftir var 

lagður vegur til Sandgerðis og fyrsti flutningabíllinn kom í Garðinn 1923.
17

 Vöru-

flutningar fóru samt aðallega fram á sjó fram til 1930, en með vörubílaeign Suðurnesja-

manna og gerð sýsluvega hófust landflutningar.
18

  

Góð hafnaraðstaða frá náttúrunnar hendi var bæði í Sandgerði og Keflavík, enda 

byggðist fljótlega upp ágætis aðstaða fyrir vélbáta og síðar flutningaskip á þeim 

stöðum.
19

 Með tilkomu sjóvarnargarðsins 1933, skapaðist grundvöllur fyrir 

vélbátaútgerð í Garðinum, en þar var ekki góð hafnaraðstaða frá náttúrunnar hendi. 

Hafnleysið hafði staðið Garðmönnum verulega fyrir þrifum en Garð- og Leirusjór voru 

gjöful fiskimið og mikið sótt. Á þessum tíma urðu fiskimiðin fyrir óþolandi ágangi 

erlendra og innlendra togara.
20

 Togarasjómenn virtu ekki þriggja sjómílna landhelgi og 

fiskveiðilögsögu við Íslandsstrendur sem Danir og Englendingar höfðu samið um 

1901.
21

 Eitt aðalbaráttumál Garðmanna í tíð séra Eiríks var bann við dragnótaveiðum á 

                                                           
15

 (Helgi Skúli Kjartansson, 2002, bls. 109) 
16

 (Jón Þ. Þór, 1998, bls. 96-97) 
17

 (Jón Þ. Þór, 1998, bls. 123) 
18

 (Bjarni Guðmarsson, 1999, bls. 47-48) 
19

 (Bjarni Guðmarsson, 1999, bls. 123) 
20

 (Jón Þ. Þór, 1998, bls. 141-142) 
21

 (Helgi Skúli Kjartansson, 2002, bls. 40) 

grunnmiðum. Hreppsnefndin biðlaði aftur og aftur til Alþingis um liðveislu en fékk 

lítinn stuðning.
22

  

Tímamót urðu 1946 þegar Suðurnesjamenn fengu rafmagn. Þá voru línur lagðar frá 

Sogsvirkjun til Suðurnesja. Akurnesingarnir Haraldur Böðvarsson (1889-1967) og 

Loftur Loftsson (1884-1960) stunduðu umfangsmikla útgerð í Sandgerði 1913-1941. 

Þeir voru frumkvöðlar í notkun rafmagns á Suðurnesjum. Þeir létu reisa rafstöð 1918 

sem framleiddi rafmagn til að lýsa upp aðgerðarsvæði fiskvinnslunnar. Fyrsta rafstöðin í 

Keflavík var reist 1922 og var notuð í sama tilgangi. Meirihluti Keflvíkinga hafði 

aðgang að rafmagni frá díselstöðvum frá 1936.
23

 Uppbygging á dreifikerfi símans gekk 

hægt á Suðurnesjum. Símstöðvarhús voru í bæjarfélögunum og fólk pantaði símtal 

fyrirfram og var sótt ef til þess var hringt. Árið 1940 voru innan við níutíu símanúmer í 

notkun, en eftir það fór þeim fjölgandi. 1947 var Keflavíkurstöðin sú þriðja stærsta á 

landinu með 470 númer. 
24

  

Síðari heimsstyrjöldin hafði mikil áhrif á nærsamfélagið á Suðurnesjum, meðal 

annars með aukinni atvinnu og bættum efnahag. Þegar Bretar hernámu Ísland 1940, fóru 

þeir fljótlega að leita að hentugu flugvallarstæði og fundu það á Garðskaga. 

Flugvallargerðin hafði mikil áhrif á daglegt líf Garðmanna og annarra 

Suðurnesjamanna. Þar sem lítið var til af jarðvinnuvélum gátu allir vinnufærir menn úr 

Garðinum og nærliggjandi byggðarlögum fengið vinnu við verkið. Síðar fengu 

Suðurnesjamenn vinnu við annan flugvöll uppi á Miðnesheiði eftir að Bandaríkjamenn 

tóku við vörnum landsins 1951. Af þessum ástæðum þurftu hreppsnefndarmenn í 

Garðinum ekki að áætla fé til fátækraframfærslu eftir 1940.
25

  

Stríðið færði Íslendingum þó ekki bara velsæld því sjómönnum stafaði stöðug ógn af 

þýskum flugvélum og kafbátum. Nokkur fjöldi Garðmanna fylgdist með atburðarrásinni 

frá Garðskagavita þegar Goðafossi var sökkt af þýskum kafbáti 1944.
26

 Þá fórust tuttugu 

og fjórir Íslendingar.
27

  

Suðurnesjamenn sem sóttu sjóinn þurftu bæði að takast á við stríðsógn og óblíð 

náttúruöfl. Sjóslys voru nánast árviss. Sem dæmi um það má nefna að 1943 fórst vél-

                                                           
22

 (Jón Þ. Þór, 1998, bls. 141-142) 
23

 (Bjarni Guðmarsson, 1999, bls. 36-42) 
24

 (Bjarni Guðmarsson, 1999, bls. 278-279) 
25

 (Jón Þ. Þór, 1998, bls. 165-174) 
26

 (Óttar Sveinsson, 2003, bls. 95) 
27

 (Óttar Sveinsson, 2003, bls. 196) 

báturinn Ársæll með fjórum mönnum.
28

 Árið eftir fórst Óðinn með fimm mönnum og 

einn mann tók út af Ægi sama dag. Flestir voru þeir ungir menn búsettir á Suður-

nesjum.
29

  

 

3 Útskálaprestakall 
Hér á eftir er greint frá landfræðilegum mörkum Útskálaprestakalls og breytingum á 

sóknarskipan á tímabilinu fram til 1952. Einnig er kirkjum lýst og gerð grein fyrir 

kirkjugörðum prestakallsins.  

3.1 Útmörk Útskálaprestakalls 

Útskálaprestakall náði yfir vestasta hluta Reykjanesskagans með Gerðahreppi, Mið-

neshreppi og Keflavíkurhreppi, en innan hans var Ytri- og Innri- Njarðvík. Prestakallið 

skiptist í þrjár sóknir árið 1928 þegar séra Eiríkur S. Brynjólfsson var skipaður sóknar-

prestur. Þessar sóknir voru Útskálasókn með Útskálakirkju, Hvalsnessókn með 

Hvalsneskirkju og Keflavíkursókn með Keflavíkurkirkju, en henni tilheyrðu íbúar í 

Innri- og Ytri- Njarðvík. Breyting varð á sóknarskipaninni þegar Innri-Njarðvíkursókn 

var endurvakin 1944 og Njarðvíkurkirkja endurnýjuð og vígð, en hún hafði verið 

afhelguð 1917 þegar sóknin var sameinuð Keflavíkursókn. Ytri-Njarðvík hélt áfram að 

tilheyra Keflavíkursókn.
30

 Breyting varð síðan á prestakallinu 1952 þegar þegar 

Keflavíkurprestakall var stofnað.
31

  

Útskálaprestakall var þannig nokkuð víðlent, en engir sérstakir farartálmar voru á 

milli byggðarlaga. Þó gátu Miðnesheiðin og Heiðin á milli Keflavíkur og Garðs verið 

villugjarnar. Sigurður B. Sívertsen (1808-1886) prestur að Útskálum 1831-1887 skráði 

frásögn af hrakningum sínum 1876, þegar hann varð viðskila við samferðamenn sína í 

ofsaveðri á heimleið til Útskála frá Keflavík. Hann lét fyrirberast á Heiðinni yfir nótt en 

vinnumenn fundu hann daginn eftir. Hann var svo þakklátur Guði fyrir varðveisluna, að 

hann lét hlaða vörðu, og koma fyrir steinhellu í henni með áletrun úr níunda versi í 

fjórða Davíðssálmi: „Í friði leggst ég til hvíldar og sofna því að þú einn, Drottinn, lætur 

mig hvíla óhultan í náðum.“ (Slm 4.9).
32

  

                                                           
28

 (Eiríkur S. Brynjólfsson, Minningarorð, 1943, bls. 1-2) 
29

 (Eiríkur S. Brynjólfsson, Minningin lifir, 1944, bls. 1) 
30

 (Guðmundur A. Finnbogason, 1986, bls. 18-19) 
31

 (Kristján Anton Jónsson, 1985, bls. 20) 
32

 (Jón Thorarensen, 1974, bls. 165); Sbr. (Biblían, 2007, bls. 641) 

Mikil breyting varð á fjölda sóknarbarna á þeim 22 árum sem Eiríkur þjónaði 

Útskálaprestakalli eins og sjá má á Töflu 1 hér fyrir neðan: 

 

Tafla 1. Mannfjöldi í Útskálaprestakalli 1. desember 1930, 1940 og 1950.
33

 

 

 

Eiríkur tók saman ýtarlega greinargerð um þjónustu sína við söfnuðina árið 1949. Þar 

segir hann að Útskálaprestakall sé með fjölmennustu prestaköllum landsins. Þess vegna 

nái presturinn ekki að kynnast öllum sóknarbörnum sínum og það sé ekki ásættanlegt. 

Taldi hann það myndi blása nýju lífi í safnaðarstarfið ef prestakallinu yrði skipt. 

Prestarnir hefðu þá tök á að tengjast öllum sóknarbörnum sínum persónulega. Eiríkur 

húsvitjaði Útskála- og Hvalsnessóknir þetta ár. Sagðist hann vonast til að geta húsvitjað 

Njarðvíkur- og Keflavíkursöfnuðu árið eftir „ef Guð lofar“.
34

 

Þegar Eiríkur kom að Útskálum var rafmagn ekki komið í Útskálakirkju né prests-

setrið. Sími var í Akurhúsum sem var bær utar í Garðinum og þangað fór fólk til að 

hringja og boðum var komið á milli bæja til þeirra sem fengu símtal.
35

 

Kirkjurnar voru ekki upphitaðar á þessum tíma og þess vegna afar kaldar. Reynt var 

að hafa sem flestar athafnir í kirkjunni en oft fóru hjónavígslur og skírnir fram á 

prestssetrinu. Þetta fyrirkomulag var nokkuð algengt hér á landi.
36

  

Eftir að vegasamband komst á milli Reykjavíkur og Garðs sótti fólk frá Hafnarfirði 

og Reykjavík í að láta gefa sig saman og skíra börn sín að Útskálum. Var farið í ferðalag 

í tilefni dagsins. Að lokinni athöfn var gengið að veitingum í boði húsfreyju staðarins.
37

  

 

                                                           
33

 (Hagstofa Íslands) 
34

 (Eiríkur S. Brynjólfsson, Kirkjuannáll Útskálaprestakalls Árið 1949, 1950)  
35

 (Ágúst Sigurðsson, 2009, bls. 118) 
36

 (Hjalti Hugason, 1988, bls. 317)  
37

 (Ágúst Sigurðsson, 2009, bls. 117-118) 

Fjöldi sóknarbarna árin: 1930 1940 1950

Gerðahreppur 396 442 506

Miðneshreppur 500 551 613

Keflavíkurhreppur 976 1578 2395

Samtals fjöldi í Útskálaprestakalli: 1872 2571 3514

3.2 Kirkjur og kirkjugarðar 

Í embættistíð Eiríks í Útskálaprestakalli fóru fram gagngerar endurbætur á öllum 

kirkjum og kirkjugörðum prestakallsins. Hægt er að geta sér til um að það hafi kallað á 

nokkra snúninga og aukna vinnu fyrir prestinn.  

Kirkjan sem nú stendur að Útskálum er að stofni til frá 1861, en hún hefur verið 

margendurbætt og henni breytt. Söfnuðurinn tók við kirkjunni 24. júlí 1894. Árið eftir 

var hún lengd og byggð við hana forkirkja og fékk hún við það núverandi útlit. Þegar 

Eiríkur kom til starfa var Útskálakirkja sögð í góðu ásigkomulagi. Síðar kom í ljós að 

gera þurfti umtalsverðar viðgerðir og lagfæringar á kirkjunni og fóru þær fram á 

tímabilinu 1933-1946. Eftir það var kirkjan sögð glæsileg og vel hirt. Hiti og rafmagn 

var síðan lagt í kirkjuna 1954.
38

 

Kirkjugarðurinn þurfti líka sína umhirðu. Garðurinn var stækkaður 1929 og girtur 

með grjótgarði að vestanverðu en vírgirðingu að sunnanverðu. Síðan var steyptur 

veggur að austan- og norðanverðu 1938 og lagður vegur meðfram veggnum og í 

gegnum garðinn.
39

 

Hvalsneskirkja var vígð á jóladag 1887 og þykir hún afar falleg smíð. Kirkjan er 

hlaðin af steinsmiðnum Magnúsi Magnússyni (1840-1887) frá Miðhúsum í Garði, en 

hann byggði einnig Njarðvíkurkirkju.
40

 Hvalsneskirkja var bændakirkja fram til 1942, 

en þá tók söfnuðurinn við henni. Hvalsneskirkja hafði ekki verið einangruð, en 1945 

fóru fram gagngerar endurbætur á henni og hún meðal annars einangruð. Eftir 

endurbæturnar var Hvalsneskirkja sögð „eitt vandaðasta og fegursta guðshús í íslenskri 

sveit“ og samboðin sögu sinni og er þá vísað til Hallgríms Péturssonar sem var prestur í 

Hvalsnesprestakalli 1644-1651.
41

 

Kirkjugarðurinn liggur norðanmegin við Hvalsneskirkju. Hann var stækkaður og 

lagfærður 1940 og 1948. Sáluhliðið var gert úr steinsteyptum stöplum og var steinbogi á 

milli stöplanna með krossi efst.
42

  

Keflavíkurkirkja var vígð 22. febrúar 1915. Hún var síðan raflýst 1923. Umfangs-

miklar viðgerðir og lagfæringar fóru fram á kirkjunni fyrir 30 ára vígsluafmælið og  

                                                           
38

 (Jón Þ. Þór, Útskálakirkja, Kirkjustaður, 2008, bls. 340,342-343)  
39

 (Gunnar Bollason, Njarðvíkurkirkja, Kirkjugarður og minningamörk, 2008, bls. 364) 
40

 (Jón Þ. Þór, Hvalsneskirkja, Kirkjustaður, 2008, bls. 14) 
41

 (Guðmundur L. Hafsteinsson, Hvalsneskirkja, Byggingasaga kirkjunnar, 2008, bls. 15-19) 
42

 (Gunnar Bollason, Njarðvíkurkirkja, Kirkjugarður og minningamörk, 2008, bls. 44-45) 

síðan var raflögn lögð 1946.
43

 Keflavíkurkirkja er óvenjuleg fyrir það að kórinn snýr í 

vestur en ekki austur eins og venja er. Með því móti breiddi hún faðm sinn mót opnu 

hafi.
44

  

Kirkjugarðurinn var afmarkaður með steinvegg á þrjá vegu en vírnetsgirðingu að 

norðanverðu.
45

 

Njarðvíkurkirkja var lögð niður sem sóknarkirkja með lögum árið 1917. Sóknin var 

færð undir Keflavíkursókn og henni þjónað frá Keflavíkurkirkju. Njarðvíkurkirkja og 

umhverfi hennar komst fljótt í mikla vanhirðu og þóttu nágrönnum hennar sárt að sjá 

þetta fallega guðshús hljóta slík örlög. Unnið var að því í nokkurn tíma að fá þessu 

breytt. Það var svo í biskupstíð Sigurgeirs Sigurðssonar 1939-1953 að leyfi fékkst til að 

endurreisa sókn og kirkju að nýju. Var séra Eiríki falið að semja við Keflavíkursöfnuð 

um aðskilnað sóknanna. Aðskilnaður var samþykktur á aðalsafnaðarfundi 2. maí 1943. 

Keflavíkursókn gat þó ekki séð af gjaldendum frá Ytri-Njarðvík og tilheyrðu þeir 

Keflavíkursöfnuði áfram.
46

 Eftir breytingar og gagngerar viðgerðir var Njarðvíkurkirkja 

endurvígð 24. september 1944. Sigurgeir biskup sagði það vera einstakt í sögu íslenskar 

kirkju að fimmtíu manna söfnuður lyfti slíku grettistaki en kostnaður við endurnýju 

kirkjunnar var 60.000.
47

 

Prófastur getur ekki um kirkjugarðinn í Innri-Njarðvík í vísitasíuferðum sínum fyrr 

en 1946, en þá var þess getið „… að um kirkjugarðinn væri veggur hlaðinn úr torfi og 

grjóti en ekki gripheldur“. Það gat ekki talist fullnægjandi.
48

  

Að ofan má sjá að kirkjum og kirkjugörðum Útskálaprestakalls var vel við haldið og 

í góðu ásigkomulagi þegar Eiríkur kvaddi prestakallið 1952. 

 

4 Eiríkur S. Brynjólfsson og fjölþætt starfssvið hans 
Hér verður fjallað um ævi og störf Eiríks S. Brynjólfssonar og hvernig hann þjónaði 

bæði á andlegu- og veraldlegu sviði sem prestur, bóndi, kennari, félagsmálafrömuður og 

áhugamaður um unglingafræðslu, sundkennslu, leikfimi og söng. 

                                                           
43

 (Gunnar Bollason, Keflavikurkirkja, Kirkjugarður, 2008, bls. 145-146) 
44

 (Júlíana Gottskálksdóttir, 2008, bls. 118) 
45

 (Bjarni Guðmarsson, 1999, bls. 18-20) 
46

 (Guðmundur A. Finnbogason, 1986, bls. 18) 
47

 (Guðmundur A. Finnbogason, 1986, bls. 19-22) 
48

 (Gunnar Bollason, Njarðvíkurkirkja, Kirkjugarður og minningamörk, 2008, bls. 327) 

4.1 Æviágrip  

Eiríkur Sverrir Brynjólfsson fæddist 7. september 1903 að Litla-Dal í Svínadal, 

Austur Húnavatnssýslu. Foreldrar hans voru Brynjólfur Gíslason (1861-1923) og Guðný 

Jónsdóttir (1864-1944).
49

 Eiríkur var einn af níu systkinum. Þau voru, auk Eiríks: 

Sigríður (f. 1895), Guðlaug (f. 1897), Kristín (f. 1898), Elínborg (f. 1899) Jón (f. 1901), 

Katrín (f. 1902), Theodór (f. 1906) og Gísli (f. 1907).
50

 Foreldrar Eiríks höfðu flutst frá 

Litla-Dal að Skildinganesi við Reykjavík til að auðvelda börnunum að sækja skóla. 

Faðir hans rak kúabú og var mjólkin flutt á hestvögnum til Reykjavíkur og seld þar. 

Heimilislífið í Skildinganesi einkenndist af festu, reglusemi, nýtni og sparsemi. Þetta 

var einbeitt og samhent fjölskylda þar sem börnin voru ekki send annað í vist eða vinnu. 

Hjónin lögðu mikla áherslu á að börnin fengju menntun og fóru öll systkinin í 

framhaldskóla eftir barnaskólapróf sem ekki var algengt í þá daga. Fjórar stúlknanna 

fóru í Kvennaskólann í Reykjavík, tvö fóru í Verslunarskólann í Reykjavík og tveir 

bræðranna auk Eiríks luku námi við Háskóla Íslands.
51

  

Eiríkur útskrifaðist frá guðfræðideild Háskóla Íslands 1927 og hélt síðan í framhalds-

nám til Svíþjóðar og Þýskalands 1927-1928. Eftir dvölina í Uppsölum var Eiríkur með 

skýra sýn á hvaða þýðingu og hlutverk háskóli hafði í samfélaginu eins og kemur fram í 

grein sem hann ritar í Stúdentablaðið 1927.
52

 

Eiríkur fékk veitingu fyrir Útskálaprestakalli 2. maí og var vígður 13. maí 1928. Hann 

var tuttugu og fimm ára þegar hann kom að Útskálum, einhleypur og stórhuga ungur 

maður. Hann hélt heimili með Katrínu, systur sinni, í sautján ár uns hann kvæntist 

1945.
53

  

Systkinin deildu áhuganum á að stuðla að aukinni menntun æskunnar. Katrín sinnti 

kennslu heima í stofu að Útskálum. Kenndi hún einkum börnum frá Út-Garði á 

aldrinum sjö til níu ára lestur, skrift, íslensku og handavinnu. Börnin saumuðu út meðal 

annars á áteiknuð koddaver og gaf Katrín allt handavinnuefnið. Einn af nemendum 

                                                           
49

 (Björn Magnússon, 1978, bls. 315) 
50

 (Óskar Einarsson, 1953, bls. 80,83) 
51

 (Guðmundur Magnússon, Útskáladagurinn, 2010, bls. 5) 
52

 (Eiríkur S. Brynjólfsson, Hátíðarhöldin í Uppsölum, 1927, bls. 9) Eiríkur sagði þá að „...að æðsta 

hlutverk háskólans er ekki það að „fabrikkera“ kandídata. Hann er of merk stofnun til þess að svo sje. 

Hann á að vera sú aflstöð, er tekur á móti útlendum menningarstraumum og veitir þeim út til þjóðarinnar, 

en jafnframt, og engu síður, á hann að vera ljósberi íslenskra vísinda og þjóðmenningar, sem er kjarnmest, 

heilsteyptust með norrænum þjóðum.” . 
53

 (Björn Magnússon, 1978, bls. 315) 

hennar var Þórhildur Gísladóttir (1925-2008) síðar prestsfrú á Kolfreyjustað 1955-1994. 

Hún minnist þess að Katrín var alltaf með griflur því að kalt var í prestsbústaðnum.
54

  

Systkinin tóku að sér stúlku, Lovísu Guðmundsdóttur (1924-1986), frá Keflavík. Var 

hún færeysk í aðra ættina. Katrín tók líka undir verndarvæng sinn dreng sem hafði misst 

móður sína ungur og hét Guðmundur Helgi Gíslason (1923-1998). Hann var bróðir 

fyrrnefndrar Þórhildar og voru þau úr fjórtán systkina hópi. Hann hafi fengið 

brjósthimnubólgu og var vart hugað líf, en Katrín kom honum undir læknishendur. 

Þegar hann losnaði af Vífilsstöðum var hann boðinn velkominn að Útskálum og átti 

hann heimili þar til fullorðinsára. Hann kvæntist Guðfinnu Jónsdóttur (1930-2008) 

fyrrum vinnukonu á Útskálum.
55

 

Katrín reyndist fleirum vel eins og kemur fram í bók Árelíusar Níelssonar (1910-

1992) Horft um öxl af Hálogalandshæð. Hann réði sig um skeið sem kennara við 

kvöldskóla Eiríks og bjó á prestsheimilinu 1932-1933. Hann segir frá því að Katrín hafi 

meðal annars greitt tannlæknaskuld fyrir sig óumbeðin. Er hann leit um öxl komst hann 

svo að orði: „Og líklegast komst ég á Útskálum í snertingu við umgengni fólks á 

höfðingjasetrum liðinna alda.“
56

 Árelíus kallaði það lán „að halda heilsu án þess að 

verða misdægurt“, svo kalt var í húsinu. Honum fannst þó kuldi þéringanna verri. Hann 

kunni ekki við þann sið að heimilisfólkið þéraðist og baðst undan að vera þéraður. 

Eiríkur bauð honum ekki „dús“ eins og kallað var.
57

 Tveimur áratugum síðar kynntist 

Sigurjón Einarsson (1927) Eiríki þegar hann réði sig sem kennara í Garðinn. Í bók sinni, 

Undir hamrastáli, segir Sigurjón Eirík hafa verið „frásagnarmann, ágætis eftirhermu og 

spaugara“ en mjög mislyndan.
58

  

Lýsandi frásögn um geðríki Eiríks sýnir hvað hann var fylginn sér. Oddur Jónsson 

(1886-1977) í Prestshúsum og Garðhúsamenn voru að lenda í Útskálavörinni, en 

Prestshús og Garðhús voru hjáleigur frá Útskálum. Þeir höfðu tekið eftir að kindur voru 

úti í svonefndu Naustarifi og var farið að falla að. Þá kemur Eiríkur fasmikill og spurði 

hvort þeir geti ekki náð í kindurnar, en þeir sögðust vera með afla í skipinu. Eiríkur 

gerði sér þá lítið fyrir, stakk sér til sunds, synti út í skerið og náði að reka kindurnar í 

                                                           
54

 (Menningarsetrið að Útskálum, Fréttir: Minningar frá Útskálum árin 1925 til 1952, 2009) 
55

 (Ágúst Sigurðsson, 2009, bls. 117-118) 
56

 (Árelíus Níelsson, 1988, bls. 255-256) 
57

 (Árelíus Níelsson, 1988, bls. 257-258) 
58

 (Sigurjón Einarsson, 2006, bls. 328)  

land. Það voru sneyptir menn sem fylgdust með. Þeir höfðu haldið að kindurnar mundu 

bjarga sér í land.
59

  

Eiríkur kvæntist Guðrúnu Guðmundsdóttur (1909-2000) frá Gerðum í Garði 4. 

nóvember 1945. Foreldrar hennar voru Guðmundur Þórðarson (1872-1938) útvegsbóndi 

og Ingibjörg Jónsdóttir (1883-1956). Guðrún var ein af fjórtán systkinum. Hún missti 

átta systkini, flest úr berklum. Fimm þeirra voru komin yfir tvítugt.
60

 

Bjarni Jónsson vígslubiskup gaf brúðhjónin saman. Eiríkur var þá 42 ára og Guðrún 

34 ára. Þau Guðrún eignuðust þrjú börn: Brynjólf (1946) rafmagnsfræðing, Guðmund 

(1947) sem lærði byggingaverkfræði, kerfisfræði, lögfræði og þjóðréttarfræði og 

Guðnýju (1950) lífefnafræðing.
61

 

Eiríkur lést 21. október 1962 og var banamein hans hvítblæði. Bálför fór fram í 

Vancouver í Bandaríkjunum. Minningarathöfn fór fram frá Útskálakirkju 5. nóvember 

1962. Sóknarnefndir í Innri-Njarðvíkur-, Keflavíkur-, Hvalsnes- og Útskálasóknum 

höfðu veg og vanda af þessari minningarathöfn.
62

 

Séra Björn Jónsson flutti minningarorð um Eirík fyrir hönd Keflavíkursafnaðar. 

Hann sagði meðal annars um hann: „Það var sem nýr og ferskur andblær fylgdi honum. 

Hann var ungur starfsfús og ör.“ Hann hafi verið hugsjónamaður „bjartsýnn og 

baráttufús“ framkvæmdamaður. Hann hafi talið það til „stórra syndar að gefast upp við 

viðfangsefni án þess að gera tilraun.“ Æskufólk hafi verið honum sérlega hugleikið og 

hann hafi viljað gefa því kost á að víkka út sjóndeildarhringinn með meiri menntun. 

Björn taldi að minningin um hetjudáðir Eiríks í brunanum í Skildi 30. desember 1935 

(sjá síðar) myndu seint gleymast.
63

 

Í ávarpi Guðmundar Guðmundssonar sóknarprests að Útskálum kom meðal annars 

fram að Eiríkur hafi verið föðurlegur leiðtogi safnaða sinna. Hann sagði Eirík hafa verið 

„... ekki síður félagi og vinur sóknarbarna sinna. Þau minnist hans sem hins örlynda tilfinningamanns, 

er af lífi og sál tók þátt í kjörum þeirra, gladdist með þeim af hjarta á gleðistundum og hryggðist með 

þeim í djúpri samúð á sorgar- og raunastundum.“
64 

                                                           
59

 (Guðmundur Magnússon, Útskáladagurinn, 2010, bls. 4) 
60

 (Atli Arason & Inga Rósa Þórðardóttir, 2000)   
61

 (Björn Magnússon, 1978, bls. 316) 
62

 (Hallgrímur TH. Björnsson, Minningarathöfn í Útskálakirkju um síra Eirík S. Brynjólfsson, 1962, bls. 

145) 
63

 (Björn Jónsson, 1962, bls. 146) 
64

 (Guðmundur Guðmundsson, 1962, bls. 147) 

Guðmundur sagði að Eiríkur hafi átt frumkvæði að ýmsum félags- og 

framfararmálum, til dæmis hefði hann verið hvatamaður að stofnun slysavarnardeildar 

kvenna sem hefði starfað með afar blómlegum hætti.
65

  

Eitt sóknarbarna Eiríks, Ásta Árnadóttir myndlistakona frá Sandgerði (f. 1922), sem 

sótti kvöldskóla Eiríks í Sandgerði og fór með honum á sumarnámskeið að Laugarvatni 

1936, sagði: „Hann var hugsjóna-, dugnaðar- og framkvæmdamaður. Hann sá betur en 

aðrir á Suðurnesjum hvað börn fóru á mis við, það var menntunin.“
66

  

Aska Eiríks var flutt til Íslands og jarðsett í Útskálakirkjugarði. Guðrún lést 31. maí 

2000 og var jarðsett á sama stað.
67

  

 

4.2 Presturinn  

Þegar séra Eiríkur kom að Útskálum má leiða að því líkum að hann hafi kynnt sér 

sögu staðarins og vitað um þá presta sem getið höfðu sér gott orð sem andlegir og 

veraldlegir leiðtogar. Þar má til dæmis nefna Sigurð B. Sívertsen, 1831-1887. Hann stóð 

fyrir byggingu og stofnaði barnaskólann í Garðinum 1887. Hann var brautryðjandi á 

mörgum sviðum og áhugamaður um framfarir og menningarmál. Hann styrkti fátæk 

börn og unglinga til náms og lagði stund á lækningar meðal sóknarbarna sinna. Sigurður 

var athafnamaður, fræðimaður og rithöfundur. Eitt þekktasta ritverk hans var 

Suðurnesjaannáll.
68

  

Ætla má að þessi vitneskja hafi orðið hvati fyrir metnaðarfullan ungan prest að verða 

ekki eftirbátur þeirra sem getið höfðu sér gott orð í störfum sínum. Hann hafði það sem 

til þurfti og náði að skipa sér á bekk með þeim að mati sóknarbarna sinna, eins og 

kemur fram í minningargrein séra Garðars Þorsteinssonar um Eirík.
69

  

Það kom fljótt í ljós að nóg var að gera í Útskálaprestakalli því ört vaxandi fjölgun 

sóknarbarna var í prestakallinu. 1930 var íbúafjöldinn 1872, fór í 2571 áratug síðar og 

var kominn í 3514 samkvæmt manntali 1950. Í kirkjuannáli Eiríks frá 1949 kemur fram 

að nóg var að gera, þá messar hann 93 sinnum sbr. Töflu 2 hér fyrir neðar. . 

 

                                                           
65

 (Guðmundur Guðmundsson, 1962, bls. 147) 
66

 (Guðmundur Magnússon, Útskáladagurinn, 2010, bls. 6-7) 
67

 (Atli Arason & Inga Rósa Þórðardóttir, 2000) 
68

 (Jón Thorarensen, 1974, bls. 165-168) 
69

 (Garðar Þorsteinsson, 1962, bls. 447-448)  

Tafla 2. Fjöldi athafna samkvæmt kirkjuannál Eiríks frá 1949.
70

 

 

 

Athygli vekur hvað altarisgestir eru fáir þegar tekið er tillit til þess að fermingarbörn 

eru þar á meðal. Hvað veldur því að annað af tveimur sakramentum kirkjunnar var ekki 

virkt? Hjalti Hugason bendir á að það sem almennt gæti hafa valdið því sé meðal annars 

að sóknarbörnum hafi fundist þau ekki verðug að þiggja altarissakramentið,  einnig 

megi rekja upplausn siðarins til breytinga vegna nýrra og gagnrýninna guðfræði-

strauma.
71

 

Eiríki fannst að kirkjugestir hefðu mátt vera fleiri og að altarisgestir væru allt of fáir. 

Taldi hann þetta þó svipaða þróun og í öðrum söfnuðum landsins. Hann sagði 

hjónavígslur sorglega fáar, eða 34 þetta árið, því mun fleiri stofnuðu til sambúðar á 

árinu. Hann hafði áhyggjur af þeirri þróun að að sambúðaraðilar byggi saman í óvígðri 

sambúð. Honum fannst það lausung og lítilsvirðing við konur og börn. En það var fleira 

sem þróaðist ekki í rétta átt í prestakallinu að hans mati. Til dæmis drógu foreldrar að 

láta skíra börn sín. Það fannst honum afar slæmt því að „Skírn er meira og allt annað en 

að gefa barninu nafn „hún er vígsla til samfélags við lifandi Guð.“ Hann skírir 118 börn 

þar af fæddust 65 1949. Eiríkur fermdi 73 ungmenni þetta ár í þremur byggðalögum. 

Hann aðgreinir kynin og hitti þau 20 til 30 sinnum. í Hann jarðsetti 59 manns, þar af eru 

24 sóknarbörn. Hann og annaðist kistulagningar sem fram fóru á heimilum hinna látnu. 

En það voru líka gleðileg tíðindi. Barnadauði var óvenju lítill á árinu, sem var 

vísbending um aukið heilbrigði og batnandi lífskjör fólks.
72

  

Nokkuð var um að athafnir eins og hjónavígslur og skírnir færu fram á prestssetrinu. 

Eiríkur lagði mikið í heimaathafnir og útbjó altari sem hann notaði við skírnir og 

giftingar. Hann spilaði sjálfur undir söng á orgel og að lokinni athöfn var öllum boðið 

                                                           
70

 (Eiríkur S. Brynjólfsson, Kirkjuannáll Útskálaprestakalls Árið 1949, 1950, bls. 4) 
71

 (Hjalti Hugason, 1988, bls. 229) 
72

 (Eiríkur S. Brynjólfsson, Kirkjuannáll Útskálaprestakalls Árið 1949, 1950, bls. 4) 

Athafnir  1949 Alm. Messur Barna-messur Aðrar messur Altaris-ganga Ferm.drengir Ferm.stúlkur   

Útskálasókn 19 2 38 8 6
Hvalsnessókn 12 8 3 35 2 10

Keflavíkursókn 27 6 3 145 17 14

Njarðvíkursókn 13 28 9 4

71 16 6 246 36 34



17 

 

upp á kaffi og meðlæti. Þessu fengu hjónin Þórhildur Gísladóttir og Þorleifur 

Kristmundsson að kynnast þegar þau voru gefin saman að Útskálum 12. júní 1952 

(Þorleifur var vígður prestur á Kolfreyjustað 1955 og þjónaði til 1994). Eftir athöfnina 

bauð frú Guðrún upp á veisluborð eins og hún var vön við heimaathafnir. Þessi athöfn 

fór fram rétt áður en Eiríkur og fjölskylda hans héldu til Kanada (sjá síðar).
73

 

Það kemur fram í kirkjuannál Eiríks að hann kenndi Kristin fræði: bók fyrir 

fermingabörn eftir Friðrik Hallgrímsson (1872-1949). Börnin lærðu einnig marga sálma 

og sálmavers úr sálmabókinni. Í hverjum tíma var flutt bæn og sálmar sungnir. Eiríkur 

sagði „ ... þessar stundir mjög fagrar og yfir þeim hvíli helgi og alvörublær.“ Hann gaf 

börnunum síðan einkunn fyrir kunnáttu og hegðun.
74

 Dýrunn Þorsteinsdóttir (1931-

2001) hafði reynslu af kröfum Eiríks við fermingarundirbúning. Hún kom ofan úr 

Borgarfirði og bjó hjá ömmu sinni og föðursystur í Keflavík meðan hún sótti 

fermingarfræðslu hjá Eiríki. Hún sagði hann hafa verið mjög strangan og börnin áttu að 

læra utanað þrjátíu og tvo sálma auk kversins.
75

 

Eiríkur hafði fyrir sið að gefa öllum fermingarbörnum silfurkross á fermingardaginn. 

Hann afhenti hverju fermingarbarni þessa gjöf í umslagi með biblíumynd og ritningar-

versi viðkomandi barns.
76

 Eftir fermingu fylgdi Eiríkur unglingunum eftir með því að 

bjóða upp á tveggja vikna sumarferð til að þau gætu lært sund og stundað leikfimi. Í 

þessum ferðum gat unga fólkið kynnst, lært og leikið sér á uppbyggilegan hátt.
77

 

Áhrifa neyslusamfélagsins var farið að gæta 1946 í auknu framboði á afþreyingu og 

skemmtunum. Eiríkur hafði væntanlega fundið þessa breytingu á fermingarbörnunum 

og óttast að inntak fermingarinnar skipaði ekki sama sess og áður. Þegar hann tilkynnti 

fermingardagana 1946 taldi hann ástæðu til að vara við að fermingaveislur færu að 

fylgja tískusveiflum með sprelli og óhófi í veisluhöldum. Hann kvaðst vona „... að yfir 

fermingarathöfnum sem framundan eru í Útskálaprestakalli hvíli hin viðkvæma alvara 

og hin heilaga gleði“ og hélt áfram: „Um það skulum við öll biðja Guð í nafni Jesú 

Krists.“
78

 

                                                           
73

 (Ágúst Sigurðsson, 2009, bls. 118) 
74

 (Eiríkur S. Brynjólfsson, Kirkjuannáll Útskálaprestakalls Árið 1949, 1950, bls. 4) 
75

 (Bryndís Jóna Magnúsdóttir, 2004) 
76

 (Magnús Gíslason & Björg Björnsdóttir munnleg heimild, 5.okt..2012) 
77

 (Guðmundur Magnússon, Útskáladagurinn, 2010, bls. 6-7) 
78

 (Eiríkur S. Brynjólfsson, Ferming, 1946, bls. 2) 

Starf Eiríks einkenndist af reglufestu og aga hvort heldur var við kennslu, prestsstörf 

eða búskap. Eiríkur varð fyrirmynd þeim Árelíusi Níelssyni og Sigurjóni Einarssyni. 

Árelíus sagði að víðsýni hefði einkennt Eirík sem hefði verið ungur og framsækinn 

prestur sem vildi vekja alla til mennta og framfara á öllum sviðum. Það sem hreif 

Árelíus mest var hvernig Eiríkur vann að æskulýðs-, félags- og skólamálum á tímum 

kreppu og örbirgðar. Þegar þeir voru orðnir starfsbræður kynntist Árelíus Eiríki sem 

„virðingarverðum einfara í prestastól“ og sagði að þar hafi þeir átt ýmislegt 

sameiginlegt.
79

 Sigurjón sagði að eftir kynni sín af Eiríki, hafi það orðið eftirsóknarvert 

fyrir sig að gerast prestur. Hann sá fyrir sér að hann gæti látið gott af sér leiða í 

prestsstarfinu líkt og Eiríkur.
80

 

Eiríkur sendi sóknarbörnum sínum jóla-, áramóta- og páskahugvekjur í 

mánaðarritinu Faxa. Þar hvatti hann þau til að horfa til ljóssins sem skini í myrkrinu og 

gleðjast yfir hækkandi sól og leyfa birtunni að flæða inn í hjörtun og benti á að „þegar 

ský hafa hrannast upp og skyggja á sólarsýn þarf maðurinn að bægja burt ótta og kvíða 

með djörfung og hugrekki í öruggu traust á, að Guð muni vel fyrir sjá.“
81

  

Presturinn þurfti oft að bera váleg tíðindi þegar náttúruöflin höfðu borið mannlegan 

mátt ofurliði. Það var sá veruleiki sem sjómannskonur bjuggu við að eiginmenn, synir 

og feður kæmu ekki alltaf heim úr róðri. Þær voru þó ekki einar í sorginni heldur syrgði 

byggðarlagið og þjóðin öll. Þá var þörf á að kveikja von í vonleysi. Eiríkur skrifar til 

dæmis átakanleg minningarorð í tilefni þess þegar mótorbáturinn Ársæll fórst 4. apríl 

1943. 

Það er ekki nýtt, að þjóðin okkar sé minnt á þær fórnir, sem hún verður að færa hafinu í því bezta sem 

hún á: úrvalsmönnum á léttasta skeiði. — Ein kynslóð eftir aðra hefir verið svipt í einu ofsaveðri beztu 

mönnum heilla byggðarlaga, en á ströndinni hafa ættingjar og ástvinir mænt tárvotum augum út á hafið, 

máttvana af sorg og trega. — Þessi saga er átakanlegri en tárum taki. Og hún er alltaf að gerast. Dauðinn 

og sorgin eru sífellt á ferð um bústaði mannanna. En þau eru ekki ein. Með þeim er engill lífsins, er 

bendir í það eina skjól, er aldrei bregst: Drottinn, þú ert vort athvarf frá kyni til kyns,.
82

 

Eiríkur stofnaði minningarsjóð við væntanlegt sjúkrahús í Keflavik 1944 og gaf 

fimm þúsund krónur í stofnframlag. Hann vildi að ávöxtun sjóðsins yrði varið til þess að 

                                                           
79

 (Árelíus Níelsson, 1988, bls. 255-258) 
80

 (Sigurjón Einarsson, 2006, bls. 332-333) 
81

 (Eiríkur S. Brynjólfsson, Áramótaávarp, 1951, bls. 1) 
82

 (Eiríkur S. Brynjólfsson, Minningarorð, 1943) 

styrkja fátæka sjúklinga úr Útskálaprestakalli. Með þessari gjöf vildi hann minnast 

látinna fermingarbarna sinna.
83

 

Eiríkur sat í stjórn prestafélagsins og var einn af þeim sem stóð að útgáfu Kirkju-

blaðsins.
84

 Hann prédikaði á prestastefnu 1935. Erindi hans bar yfirskriftina „Ég 

fyrirverð mig ekki fyrir fagnaðarerindið.“ Við það tækifæri sagði hann meðal annars að 

lífið væri aldrei tilgangslaust og það biði upp á að maðurinn gæti þróast og þroskast til 

innri friðar og gleði sem aldrei brygðist. Með fullvissu trúarinnar gæti maðurinn öðlast 

innri frið og mætt lífinu í æðruleysi.
 
Eiríkur boðaði kærleiksríkan Guð sem stæði með 

manninum í öllum hans aðstæðum. 

Maður má tala við Guð, gráta hjá honum í sorg sinni og gleðjast í fögnuði sínum.. Guð skilur baráttu 

mannshjartans, áhyggjur hans og freistingar, hann fyrirgefur afbrot og yfirsjónir, gefur nýja von í 

vonbrigðum og sendir ljósgeisla inn i hjörtu allra þeirra, er búa yfir kvíða, örvæntingu eða harmi. Svo er 

hann að leiða allt og alla upp á dýrlegar sigurhæðir, þar sem sólin skín að eilífu. Fyrir þennan boðskap 

lifði Jesús og dó.
85

 

Eiríki fannst of oft rætt og ritað um erfiðleika og vandamál en dró ekki úr því að 

„skuggar fátæktar og örbirgðar væru átakanlega langir.“ Hann sagði að kirkjulífið ein-

kenndist af „deyfð og drunga.“ Auk þess virtist honum sem starfið innan kirkjunnar 

væri frekar unnið af skyldukvöð og gömlum vana. Það væri aftur á móti forréttindi að 

þjóna í kirkjunni og starfið ætti að vinna í gleði og af brennandi áhuga.
86

  

Ekki náði boðskapur kirkjunnar til allra sóknarbarna Eiríks. Þar má nefna Unu Guð-

mundsdóttur (1898-1989) í Unuhúsi. Hún varð landsþekktur spíritisti og sjáandi og bjó í 

túnfætinum á Útskálum. Í bók Gunnars M. Magnúss um Völvu Suðurnesja, sagði Una 

meðal annars: „Mér þykir kenningar kirkjunnar þröngar. Ég er ekki að ásaka þá, sem 

flytja kenningarnar, en þær hafa ekki verið mér sú fylling, sem ég hefði óskað.“ Una 

nefnir Eirík sem einn af þeim tíu prestum sem þjónuðu að Útskálum á hennar ævi. En 

hún sagði að Friðrik Rafnar (1891-1959) og Guðmundur Guðmundsson (1919-1998) 

hefðu verið vinir hennar. Þeir hefðu verið andans menn og viljað kynnast dulrænum 

sviðum lífsins. Greinilega var Eiríkur að hennar mati ekki einn af þessum andans 

mönnum sem vildu kynna sér dulræn svið.
87

  

                                                           
83

 (Eiríkur S. Brynjólfsson, Gjöf sr. Eiríks Brynjólfssonar, 1944, bls. 5)  
84

 (Friðrik Hallgrímsson, 1933, bls. 1) 
85

 (Eiríkur S. Brynjólfsson, „Ég fyrirverð mig ekki fyrir fagnaðarerindið", 1935, bls. 267) 

 (Gunnar M. Magnúss, 1979, bls. 146-147) 

Það voru ánægjuleg tímamót þegar Eiríkur fékk tækifæri til að vígja nýja 

barnaskólann í Keflavík áður en hann kvaddi söfnuðinn. Hann sagði þá meðal annars 

:“Kristnu vinir á þessari hátíðisstund lýsi ég blessun drottins yfir þessum nýja og fagra 

skóla, yfir skólastjóra og kennurum og öllum þeim nemendum sem hér munu stunda 

nám í framtíðinni og bið þess að allt það starf sem hér verður unnið megi verða til heilla 

og blessunar.“ Hann sagði ennfremur að menntun væri menning sem ætti að gera 

mennina betri, en áréttaði að hún yrði að grundvallast á kristnum gildum af því að 

menntun mætti einnig nota til að þjóna eyðingar- og tortímingaröflum. „Ef menningar-

starf á að verða til varanlegra heilla verður að miða það við manngildishugsjón kristin-

dómsins, því menning án kristilegrar lífsskoðunar ber dauðann í sjálfum sér.“
88

 

Sá sorglegi atburður varð að það kom upp eldur í samkomuhúsinu Skildi í Keflavík. 

Þessi atburður markaði djúp spor í daglegt líf á Suðurnesjum og var enn lifandi í hugum 

fólks fimmtán árum síðar þegar Sigurjón Einarsson kenndi í Garðinum.
89

 Svo háttaði til 

að Ungmennafélag Keflavíkur stóð fyrir sinni árlegu jólatrésskemmtun í 

samkomuhúsinu Skildi 30. desember 1935. Þar var jólatré með logandi kertum. Börnin 

gengu í kringum jólatréð og sungu á milli þess sem þau fóru til skiptis upp á svið til að 

fá sér hressingu. Þá kviknaði skyndilega í jólatrénu. Mikil örvænting greip um sig og 

þustu börnin í ofboði að útgöngudyrum, en þær opnuðust inn í salinn svo erfiðlega gekk 

að komast út.
90

 Síðastur út úr samkomuhúsinu þetta kvöld var Eiríkur, illa brunninn og 

logaði bæði hár hans og föt. Sigurgeir Sigurðsson biskup lét þau orð falla að Eiríkur 

"bæri heiðursmerki á höndum sér“. Eftir brunann lá Eiríkur lengi á sjúkrahúsi í 

Reykjavík. Meðan Eiríkur var frá vinnu þjónaði Friðrik Friðriksson (1868-1961) 

leiðtogi KFUM Útskálaprestakalli og sá hann um að jarðsetja þá sem létust í slysinu.
91

  

Nú má sjá minnismerki um brunann þar sem samkomuhúsið stóð. Þar er letrað: „Hér 

stóð samkomuhúsið Skjöldur. Byggt 1906. Eyddist í eldsvoða 30. desember 1935. Í 

bruna þessum og af völdum hans fórust 10 manns. Fjölmargir hlutu meiri og minni 

brunasár.“
92

 (Eiríkur S. Brynjólfsson, Vígður nýr barnaskóli í Keflavík, 1952, bls. 17) 

 (Sigurjón Einarsson, 2006, bls. 328)  

 (Dagný Gísladóttir, 2010, bls. 34-35) 
91

 (Dagný Gísladóttir, 2010, bls. 60) 

Börn Eiríks, Guðmundur og Guðný, sögðu hann aldrei hafa talað um atburðinn. Þau 

höfðu ekki hugmynd um hvernig hann hlaut þau ör sem hann bar. Það var ekki fyrr en 

eftir að faðir þeirra lést og þau komu til Íslands að þau heyrðu söguna um brunann.
93

  

Spyrja má hvers vegna Eiríkur talaði ekki um þennan atburð þar sem allir höfðu 

lofað frammistöðu hans á vettvangi. Var það vegna þess að hann taldi það ekki til fórnar 

að þola sársauka við að bjarga mannslífum? Eða getur verið að hann hafi kennt sér um 

að einhverju leyti því að hann var vanur að hvetja til mannfagnaða? Eða var skýringar 

að leita í persónugerð Eiríks? Það vekur athygli hvað hjónin áttu ólíka lífsreynslu. 

Eiríkur var einn af níu systkinum sem öll komust til manns og ekkert þeirra bjó eða 

vann hjá vandalausum. Eiríkur varð aldrei fyrir missi í sínum uppvexti. Guðrún var ein 

af fjórtán systkinum og hún missti átta systkini, en fimm þeirra voru komin yfir tvítugt. 

Eiríki hefur vitað um þær þjáningar sem Guðrún hafði gengið í gegnum og ef til vill 

þess vegna gert lítið úr sínum.  

Árið 1947 fékk Eiríkur fyrirspurn frá Sigurgeiri Sigurðssyni biskupi Íslands um hvort 

hann vildi hafa brauðaskipti við Valdimar J. Eyland (1901-1983) í eitt ár 1947-1948 en 

Valdimar þjónaði í Fyrsta lúterska söfnuðinum í Winnipeg. Hér var um nýbreytni að 

ræða í því skyni að efla kynni og auka samstarf þjóðkirkjunnar og kirkju Íslendinga 

Vestanhafs. Eiríkur tók boðinu og hjónin fluttu með ungan son sinn Brynjólf sem þau 

eignuðust 22. október árið áður. Eiríkur samdi við Torfa Sigurjónsson (1906-1996) í 

Miðhúsum um að sjá um búreksturinn í fjarveru sinni.
94

  

Fyrsti lúterski söfnuðurinn í Winnipeg tók vel á móti hjónunum. Messurnar voru vel 

sóttar og messaði Eiríkur bæði á ensku og íslensku. Kórstarfið var líflegt og naut Eiríkur 

sín líka þar. Veðráttan var ólík því sem þau áttu að venjast í Garðinum. Það voru stillur 

og mikið frost um veturinn og mjög heitt á sumrin. Í Winnipeg eignuðust hjónin annað 

barn sitt, dreng og var hann skírður Guðmundur. Eiríkur ferðaðist til Vancouver í 

British Columbia 1948 og kynnti sér Íslenska söfnuðinn þar.
95

 Segja má að sá söfnuður 

hafi fallið fyrir Eiríki í þessari heimsókn því Eiríkur fékk köllun frá söfnuðinum um að 

koma og þjóna þar. Eftir ársdvöl í Winnipeg héldu hjónin heim með tvo unga syni sína. 

Þegar heim kom tóku Eiríkur og Guðrún ekki við búrekstrinum aftur. Eiríkur tók aftur á 

móti strax sæti í hreppsnefnd og tók upp fyrri störf. Það má lesa út úr skýrslum Eiríks 

frá 1949 og 1951 að þetta voru afar annasöm ár. Söfnuðurinn var í örum vexti og miklar 

breytingar framundan. Hjónunum fæddist stúlkubarn 29. janúar 1950 og var hún skýrð 

Guðný. Framundan voru tímamót. Við skiptingu á Útskálaprestakalli 1952 var Eiríki 

boðið að velja á milli þess að þjóna áfram að Útskálum eða færa sig yfir í 

Keflavíkurprestakall. Hann stóð nú frammi fyrir þremur valkostum: Að vera áfram á 

Útskálum, færa sig yfir í Keflavíkurprestakall eða svara köllun sem honum hafði borist 

frá Íslenska söfnuðinum í Vanacouver. Eiríkur sneri sér til biskups og sótti um 

tímabundið leyfi frá Útskálaprestakalli til að þjóna vestra en fékk synjun.
96

 

Guðrún sagði það hefði verið erfið ákvörðun að fara alfarin frá Útskálum vestur um 

haf. Þau hefðu kosið að geta haft opna leið til að snúa heim aftur. Eiríkur ákvað þó að 

kveðja sína kæru söfnuði og Guðrún fjölskyldu sína og flytja alfarin til Kanada. Eiríkur 

fékk lausn frá embætti í júní 1952 og hjónin fluttust með þrjú ung börn sín til 

Vancouver. Þar beið Eiríks fjölmennur söfnuður auk þess sem þar bjó talsvert af 

Dönum. Þess vegna var messað tvisvar á sunnudögum bæði á íslensku og dönsku. Síðar 

var einnig messað á ensku. Kirkjubygging stóð fyrir dyrum þegar þau komu og var 

byggingin reist á einu ári. Nóg var að gera við að skíra, ferma, gifta og jarðsetja. Eiríkur 

stjórnaði kórum og varð strax virkur í öllu félagsstarfi eins og hér heima, naut sín vel og 

þjónaði þar til æviloka.
97

 

 

4.3 Útskálabóndinn 

Þegar Eiríkur tók við Útskálum voru þeir taldir góð bújörð eins og kemur fram í 

heimildum frá Biskupsstofu, en þar segir: „Samkvæmt Fasteignabók, lögg.. af fjármála-

ráðuneytinu í samræmi við 1. nr. 41/1931, er gildi tók 1. apríl 1932“ , er ljóst að 

Útskálar eru stórbýli sinnar tíðar“. Túnin voru 13,2 hektarar að stærð sem Eiríkur 

sléttaði og jók stórum við. Á sama tíma höfðu flest býli á Suðurnesjum um einn til tvo 

hektara túna til ráðstöfunar. Prestssetrinu fylgdu átta hjáleigur: Akurhús, Eystri-

Akurhús, Móakot, Lónshús, Nýibær, Nýlenda, Presthús og Garðhús. Það vafðist ekkert 

fyrir Eiríki, þótt ungur væri, að hefja búrekstur. Hann hafði fengið þjálfun í bústörfum á 

æskuheimili sínu. Bústofn Eiríks var 10 kýr, 29 kindur, 4 hesta og hænsni 1932.
98

 Regla 

                                                           
96

 (Magnús Gíslason, Sólþurrkaði saltfiskurinn var falleg vara, 1996, bls. 215) 
97

 (Magnús Gíslason, Sólþurrkaði saltfiskurinn var falleg vara, 1996, bls. 214-215) 
98

 (Guðjón Albertsson, 1998) 



23 

 

og festa var í öllum störfum. Eiríks og varð hann fljótt fyrirmynd annarra um allt er 

varðaði búrekstur.
99

  

Þórhildur Gísladóttir sem minnst var á hér að framan var fædd og uppalin í 

Garðinum. Hún minnist þess að hestaeign Eiríks þótti góð og að hann átti góða 

dráttarklára og annálaðan reiðhest, skjóttan gæðing. Eiríkur var ávallt snemma á fótum 

og lauk við að mjólka kýrnar og sinna útiverkum áður en hann tók rútuna til Keflavíkur, 

en hann sá um kennslu við unglingadeildina þar. 
100

  

Þau voru mörg búmannsverkin. Eitt sinn þegar Eiríkur var að bera á túnin var kallað 

á hann og brá hann skjótt við. Það voru smiðirnir sem unnu við að endurnýja gólfið í 

Útskálakirkju, en þeir höfðu komið niður á mannabein. Þegar Eiríkur sté inn á opið 

moldargólfið í kirkjunni fór hann úr stígvélunum. Smiðirnir urðu undrandi, en hann 

sagðist ekki geta hugsað sér að stíga inn í Guðshús á stígvélum þó svo að gólfið væri 

aðeins mold. Eiríkur bar mikla virðingu fyrir helgi kirkjunnar.
101

  

Eiríkur gat talist fyrirmyndarbóndi vegna þess að túnin þóttu einstaklega ræktarleg 

og falleg á Útskálum og hann lagði metnað sinn í að verða alltaf fyrstur til að byrja slátt 

á sumrin. Umhyggja og metnaður fyrir búskapnum kom vel fram þegar Hallgrímur Th. 

Björnsson blaðamaður sótti Eirík heim áður en hann fór til Kanada. Eiríkur byrjar þá á 

að sýna honum túnin áður en þeir gengu í bæinn.102  

Útskálajörðinni fylgdu ýmis hlunnindi. Eiríkur kaus til dæmis að nýta sér ekki 

Útskálavörina enda stundaði hann ekki sjóróðra né gerði út bát. Allir sem vildu gátu 

aftur á móti notað aðstöðuna í vörinni. Eitt sinn rak mikið af koksi (hreinna og léttara 

eldsneyti en kol) á fjörur Útskála og gat fólk tekið sér að vild. Þetta voru mikil verðmæti 

en Eiríkur gerði ekki tilkall til þess. Prestssetrið átti flestar jarðir á útskaganum meðal 

annars landið sem Garðskagaviti stóð á. Eiríkur tók nær engin afgjöld af þessum jörðum 

svo vitað sé.
103

4.4 Kennarinn 

Gildi menntunar og fræðslu var séra Eiríki ofarlega í huga enda var hann alinn upp á 

heimili þar sem lögð var áhersla á að menntun skipti máli í lífinu. Hann varð kyndilberi 

þessarar hugsjónar. Eiríkur sá að menntunarskortur stóð ungu fólki fyrir þrifum. Hann 

lagði mikið á sig til þess að unglingar í sóknum hans hefði tækifæri til að sækja sér 

frekari menntun eftir barnaskólapróf.
104

 Á þessum árum var einungis barnafræðsla á 

Suðurnesjum. Eiríkur stofnaði unglingadeildir í Garði, Sandgerði og Keflavík strax á 

fyrsta starfsári sínu að Útskálum. Til er bókun frá skólanefnd í fundargerð 

hreppsnefndar Keflavíkur þar sem hún óskar eftir að önnur skólastofa verði raflýst 

vegna fyrirhugaðs kvöldskóla.
105

  

Í fyrstu var um kvöldskóla að ræða en síðan dagskóla. Kenndar voru almennar bók-

námsgreinar auk söngs, hannyrða og leikfimi. Eiríkur kenndi sjálfur og fékk aðra til liðs 

við sig. Í Sögu Keflavíkur 1920-1949 segir að mikil þörf hafi verið fyrir unglingafræðslu 

á þessum árum og að unglingar sóttu vel þá fræðslu sem í boði var. Þar segir meðal 

annars: „Unglingafræðslu þessa má að kalla þakka einum manni, Eiríki Brynjólfssyni, 

sem gekkst fyrir henni að mikilli elju.“
106

 Þar kemur fram að í  kvöldskóla Eiríks voru 

36 nemendur fyrir áramót 1935, en þá stóð skólinn frá 2. október til áramóta. Kennt var 

í tveimur deildum sex daga vikunnar fyrir áramót en fjóra daga í viku eftir áramót þar 

sem nemendum fækkaði nokkuð um áramótin vegna vertíðarvinnu. Seinni önninni lauk 

síðasta vetrardag og báðum önnum lauk með prófi. Eiríkur sótti um styrk til hrepps-

nefndar Keflavíkur vegna unglingafræðslunnar 1937. Hann bað um 450 krónur en fékk 

200 krónur. Skóli Eiríks fékk síðan 300 króna styrk á ári í nokkur ár.
107

  

Ásta Árnadóttir, sem hefur sagt frá kynnum sínum af Eiríki, sótti skóla Eiríks í 

Sandgerði. Greindi hún frá því að skólinn hafi starfað í þrjá vetur í Sandgerði og skipt 

sköpum fyrir unga fólkið. „Þetta var nánast bylting sem átti sér stað fyrir unglinga á 

Suðurnesjum“, sagði Ásta.
108

 

Fræðslulögin nr. 22 frá 1946 mörkuðu tímamót, en þá var skólakerfið samræmt. Í 

fyrsta grein laganna sagði: „Allir skólar, þeir sem kostaðir eru eða styrktir af almanna 

fé, mynda samfellt skólakerfi“. Nám í einum skóla átti að jafngilda námi í öðrum. 

Skólaskylda var lengd um eitt ár og var nú frá sjö til fimmtán ára aldurs og lauk með 

unglingaprófi. Nemendur frá fimmtán til sautján ára gátu síðan bætt við sig tveimur 

árum og lokið námi sem gagnfræðingar. Á gagnfræðastigi var hægt að velja um tvær 

brautir, bóknáms- eða verknámsbraut. Hvert skólastig átti að vera undanfari næsta stigs 

og allir að eiga jafnan aðgang að skólum landsins óháð efnahag.
109

 

Sveitastjórnum bar skylda til að framfylgja fræðslulögunum. Barnaskólahúsið í 

Keflavík var reist 1911 og var í fyrstu ætlað fyrir 40 börn, en 1946 var á þriðja hundrað 

börnum kennt í húsnæðinu. Þegar nýr barnaskóli var tekinn í notkun 1952 losnaði um 

kennslurými. Þá gat sveitastjórn uppfyllt fræðslulögin frá 1946 og vandi unglingadeildar 

var leystur. Unglingaskóli var stofnaður og starfræktur fyrstu árin í gamla barnaskóla-

húsinu.
110

 

Í Garðinum var barnaskóli byggður 1911. Íbúafjöldinn var þá 647 en árið 1950 var 

hann kominn niður í 506. Árið 1939 uppfyllti barnaskólahúsið ekki kröfur tímans. 

Hreinlætisaðstaða var ónóg, aðeins útikamar og ekkert rennandi vatn. Skólinn var lýstur 

upp með lýsis- eða steinolíulömpum og kynntur með kolum. Á hreppsnefndarfundi 22. 

nóvember 1939 var Eiríkur kosinn í skólanefnd og fór svo fyrir byggingarnefnd nýs 

skólahúsnæðis. Kennslurými og leikfimihús var byggt við gamla skólann og var nýr 

skóli vígður 25. nóvember 1944.
111

 

Áhugi Eiríks náði til fleiri þátta en bóknáms. Honum fannst áríðandi að drengir lærðu 

að synda því það gæti skipt sköpum á ögurstundu. Hann hafði staðið fyrir sund-

námskeiðum fyrir fermingastráka í nokkur ár og farið með strákahópa að Álafossi eða 

Laugarvatni. Til er mynd frá 1934 sem birtist í blaðinu Skiphóli. Þar er Eiríkur ásamt 33 

nafngreindum drengjum sem verið höfðu á sundnámskeiði á Álafossi. Í blaðinu segir að 

Eiríkur hafi borið allan veg og vanda af þessu sundnámskeiði sem stóð yfir í 12 daga.
112

 

Eiríkur sótti um styrk til hreppsnefndar 1940 og fékk 75 krónur til að fara með unglinga 

á sundnámskeið.
113

 

Drengirnir voru að vonum ánægðir með þessar ævintýraferðir, en stúlkurnar sátu 

vonsviknar heima. Árið 1936 fékk Eiríkur sér aðstoðarkonu til að annast stúlkurnar og 

nú bauðst öllum fermingarbörnunum að fara á sundnámskeið. Ásta Árnadóttir segir frá 

ferð sem hún og fermingarsystkini hennar fóru að Laugarvatni 1936 til að læra sund og 

stunda leikfimi. Þetta var tveggja vikna ævintýraferð og Eiríkur notaði hvert tækifæri til 

að fræða unga fólkið á leiðinni. Þegar ekið var löturhægt niður Almannagjá og um 

Þingvelli rifjaði hann upp sögu og helgi staðarins. Einnig var farið að Gullfossi og 

Geysi og þær náttúruperlur skoðaðar. Þetta var fyrsta ferð Ástu um landið og trúlega 

hefur það átt við flesta unglingana. Hópurinn kom frá þremur byggðakjörnum á 

Suðurnesjum: Garði, Sandgerði og Keflavík. Þarna fengu unglingarnir að kynnast og 

keppa sín á milli og fylgdi því mikið fjör. Dagskráin var þéttskipuð. Farið var í sund 

þrisvar á dag og leikfimi æfð einu sinni á dag og það voru þreyttir en sælir og sáttir 

unglingar sem lögðust til svefns á kvöldin. Ásta segir að Eiríkur hafi haft mjög mikil 

áhrif á sig og líf sitt. Hann veitti unga fólkinu tækifæri til að ferðast, kynnast og fræðast 

á margvíslegan hátt. Ásta man vel þegar Eiríkur kenndi í Sandgerði en þá kom hann oft 

á hjólinu sínu.
114

  

Keflavíkursöfnuður hefur minnst hjólaferða Eiríks og efnt til “Eiríksreiðar” frá 

Keflavíkurkirkju í nokkur ár. Hjólað hefur verið frá Keflavíkurkirkju í Útskálakirkju, 

þaðan í Hvalsneskirkju og endað í Keflavíkurkirkju. Lesinn hefur verið einn liður í 

guðþjónustunni á hverjum stað.
115

 Þessi hringur hefur reynst mörgum erfið raun á 

malbikuðum vegi. Í einum hópnum var rætt um að Eiríkur hefði lagt þetta á sig vegna 

hugsjónar og óbilandi trúar á að menntun opnaði ungu kynslóðinni ný tækifæri. 

 

4.5 Félagsmálamaðurinn og menningarfrömuðurinn 

Segja má að séra Eiríkur hafi strax orðið virkur þátttakandi á öllum sviðum sam-

félagsins í Gerðahreppi. Áhrif hans á sviði kirkju- mennta- og menningarmála náðu til 

alls prestakallsins. Hann var kosinn í hreppsnefnd strax árið 1929 og sat í henni til 1950. 

Þar af var hann varaoddviti frá 1929 til 1938.
116

 Hann gegndi fjölþættum 

trúnaðarstörfum og var kosinn í fjölmargar nefndir. Þar má nefna Sýslunefnd,
117

 

kjörstjórn til alþingiskosninga og kjörstjórn vegna hreppsnefndarkosninga.
118

 Einnig sat 

hann í nefnd til að sækja um ríkisábyrgð vegna hafnarmannvirkja,
119

 undirbúningsnefnd 

um nýtt skólahúsnæði,
120

 skólanefnd vegna framhaldsskólastigs
121

 og fjáreigenda-

nefnd.
122

 Hann var fulltrúi Gerðahrepps í nefnd um gagnfræðaskóla og spítala fyrir 

svæðið.
123

 Hreppsnefndin fól Eiríki 1946 að grafast fyrir um landamörk Gerðahrepps 

sem ekki þóttu nægilega skýr.
124

 Nú fóru ystu landamerki hreppsins að skipta máli þegar 

íslenska ríkið fyrirhugaði eignarnám á landi undir herflugvöll og aðstöðu fyrir 

bandaríska herinn.  

Eiríkur hefur sennilega notið sín í öllum þessum verkefnum, enda starfsamur með 

afbrigðum. Það var hefð fyrir því að Útskálaprestar sætu í hreppsnefnd og hefðu áhrif á 

veraldleg málefni.
125

 Með þátttöku sinni í hreppsnefnd gat hann sett mark sitt á þau 

samfélagsmálefni sem hann hafði sérstakan áhuga á eins og fræðslumál, íþróttaaðstöðu 

og sjúkrahúsbyggingu.  

Miklar samfélagsbreytingar urðu á þeim tuttugu og tveimur árum sem Eiríkur sat í 

hreppsnefnd. Í upphafi voru tekjustofnar fáir og lá mikil vinna í að deila niður útsvari á 

gjaldendur sem síðan gátu kært og beðið um lækkun. Stærsti útgjaldaliðurinn var 

fátækraframfærslan sem var viðkvæmt og tímafrekt viðfangsefni. Hreppsnefnd varð 

alltaf að hafa borð fyrir báru og eiga í sjóði. Mestur tími hreppsnefndar fór í að sinna 

fátækum. Þeim sem ekki voru sjálfbjarga þurfti að koma fyrir á heimilum. Í sjávarplássi 

eins og Garðinum voru sjóskaðar ekki óalgengir og þurfti sveitasjóður þá að aðstoða 

barnmargar ekkjur sem höfðu misst fyrirvinnu sína.
126

 

Eiríkur hafði glöggt auga fyrir þörfum sóknarbarna sinna og eru margar frásagnir til 

um það. Einu skírnarbarni sendi hann mjólk á hverjum degi. Öðru gaf hann þá peninga 

sem faðirinn greiddi fyrir skírn þess.
127

 

Mikil breyting varð á högum íbúa Garðsins við hernám Breta 1940. Þá gátu allir 

fengið vinnu sem vinnufærir voru. Fjárhagur einstaklinga og sveitarsjóðs vænkaðist. 

Þetta var eins og vítamínssprauta inn í samfélagið. Bátaskjólgarðurinn var stækkaður 

 (Bæjarskrifstofur Gerðahrepps, 1929-1953, bls. 172) 

 (Bæjarskrifstofur Gerðahrepps, 1929-1953, bls. 176) 

 (Bæjarskrifstofur Gerðahrepps, 1929-1953, bls. 131) 

 (Bæjarskrifstofur Gerðahrepps, 1929-1953, bls. 232)  

 (Jón Þ. Þór, 1998, bls. 289) 
126

 (Jón Þ. Þór, 1998, bls. 109-112) 

 (Ágúst Sigurðsson, 2009)    

1943 og unnið var að bryggjugerð næstu árin. Mikill uppgangur var í sjávarútvegi á 

þessum tíma og með tilkomu hraðfrystihúss varð atvinna stöðugri.
128

 

Á hreppsnefndarfundi, sem haldinn var 28. september 1944, lagði Eiríkur fram 

tillögu um að Garðmenn tækju þátt í byggingu sjúkrahúss fyrir Keflavíkurlæknishérað, 

sem Garðmenn tilheyrðu. Tillagan var felld. Eiríkur taldi þetta þó þjóðþrifamál og bar 

upp aðra tillögu sem hljóðaði svo: „Hreppsnefndin samþykkir að kallaður verði saman 

almennur borgarafundur í Gerðahreppi til þess að ræða þátttöku Gerðahrepps í 

sjúkrahúsbyggingu fyrir Keflavíkurlæknishérað.“ Var sú tillaga samþykkt. Engin 

heimild fannst um að þessi fundur hafi verið haldinn og Garðmenn tóku ekki þátt í 

þessari framkvæmd að þessu sinni.
129

 Af þessu má sjá að Eiríkur þurfti að berjast fyrir 

brautargengi  málefna sem hann hafi áhuga á.  

Eitt af áhugamálum Eiríks var tónlist og söngur. Hann spilaði sjálfur á píanó og orgel 

og stjórnaði kórsöng. Hann stofnaði karlakórinn Víkingana.Voru sjómenn uppistaða 

hans og því erfitt að hafa reglulegar æfingar. Þrátt fyrir það tókst að æfa upp 

metnaðarfulla dagskrá og fékk kórinn góða dóma fyrir flutning sinn.
130

  

Til er mynd, sem sennilega hefur birst í dagblaði, þar sem stendur: „Saga Víkinganna 

rifjuð upp í stuttu máli“ Myndin sýnir Eirík stjórna 14 kórfélögum. Þeir fóru ríðandi til 

Hafnarfjarðar til að halda tónleika þar. Áður höfðu þeir meðal annars haldið tónleika í 

Vogunum og á Snæfellsnesi.  

 (Jón Þ. Þór, 1998, bls. 183,186) 

 (Jón Þ. Þór, 1998, bls. 181-182) 

 (Hallgrímur TH. Björnsson, Sönglíf í Keflavík, 1941, bls. 3) 

Mynd 1. Sr. Eiríkur S. Brynjólfsson ásamt 14 kórfélögum 1945. 

 

Heimild: Úr myndasafni Magnúsar Gíslasonar. 

 

Landbókasafn Íslands - Háskólabókasafn birti myndina á vefsvæði sínu. Dóttir eins 

kórfélagans, Kristjana Kjartansdóttir (1943) kennari í Garðinum, þekkti föður sinn á 

myndinni og sögu kórsins.
131

  

Eiríki var umhugað um unga fólkið eins og fram hefur komið. Sigurður 

Hallmannsson (1910-2004) verkalýðsleiðtogi rifjaði upp gamlan tíma í Garðinum í 

blaðinu Skiphól 1985. Þar stendur: „Presturinn fór úr jakka og frakka og spilaði með“. 

Sigurður sagði Eirík hafa verið mikinn áhugamann um íþróttir og minnist þess að hann 

hafði bæði leyft æfingar og kappleiki á Útskálatúninu og einnig á landi Útskála úti á 

Skagatá. Fyrir kom að Eiríkur tók þátt í leiknum og spurði þá: „ ...hvar á ég að spila?“ 

og síðan geysist hann um völlinn meðan þrekið entist, en þá óskaði hann eftir 

stöðubreytingu og fór í markið. Að leik loknum var sest niður og spjallað saman um allt 

milli himins og jarðar.
132

 Í spjalli sem þessu hefur Eiríkur getað hlustað eftir því hvað 

unga fólkið hafði fyrir stafni, hverjar voru vonir þess og draumar og miðlað þeim síðan 

af bjartsýni sinni og baráttugleði. Þá gæti hann einnig hafa brýnt fyrir þeim að aldrei 

mætti gefast upp fyrr en að fullreyndu. 

                                                           
131

 (Kristjana Kjartansdóttir munnleg heimild, 28. apríl 2013) 

 (Magnús Gíslason, Með sameiginlegu átaki er fólkinu ekkert um megn, 1985, bls. 3-5) 

Seinni hluti 
 

5 Menningarsetrið að Útskálum 
Í eftirfarandi viðauka við umfjöllunina um Eirík S. Brynjólfsson er greint frá stofnun 

Menningarseturs að Útskálum og þeirri hugmynd að varðveita sögu Útskála og annarra 

prestssetra landsins til að miðla til komandi kynslóða.  

5.1 Prestsseturshúsið að Útskálum gengur í endurnýjun lífdaga 

Eftir að Prestssetrasjóður fékk heimild til að afhenda gamla prestssetrið að Útskálum 

til félags er tæki að sér að gera það upp og reka sem sérstakt kirkju- og menningarsetur 

var Menningarsetrið að Útskálum ehf. stofnað 9. júlí 2004. Stofnaðilar voru 

Útskálasókn, bæjarfélagið Garður og Sparisjóðurinn í Keflavík, sem mynduðu með sér 

félag um að endurnýja gamla prestsseturshúsið.
133

 Húsið er frá 1889 og var mjög illa 

farið. Hafist var handa við að endurgera það í upprunalegri mynd og Húsafriðunarnefnd 

ríkisins tók að sér að hafa yfirumsjón með verkinu. Nú hefur húsið endurheimt sitt 

gamla og virðulega útlit og er yndi á að líta. Á eftirfarandi mynd gefur að líta 

Útskálahúsið er það var nýuppgert: 

 

Mynd 2. Prestsseturshúsið að Útskálum nýuppgert 2010. 

 (Menningarsetrið að Útskálum ehf., Fundargerð 9. júlí 2004, 2004)  

5.2 Hlutverk og þýðing menningarsetursins 

Lagt er af stað með metnaðarfulla uppbyggingu að Útskálum. Segja má að 

sjálfsmynd þjóðar byggist meðal annars á því að þekkja eigin sögu og hafa spegla 

fortíðar og samtíðar til að skoða sig í og þreifa á tíðarandanum. Hugmyndin að 

Menningarsetri að Útskálum byggir á þeirri hugsun að það sé skylda samfélagsins að 

varðveita söguna og nýta hana til gagns fyrir núlifandi og komandi kynslóðir. 

Með tilkomu Menningarsetursins mun skapast grundvöllur fyrir menningartengdri 

ferðaþjónustu. Menningarsetrið á að verða lifandi menningar- og fræðasetur sem varð-

veita mun menningar- og trúararfleið genginna kynslóða. Prestssetrið heimili hins alls 

staðar nálæga prests. Markmiðið er að segja sögu prestssetursins að Útskálum og 

annarra prestssetra með því að setja upp sýningar með gripum, myndefni og texta. 

Margmiðlunartækni verður nýtt við að gera þessar sýningar lifandi með frásögn í formi 

stuttra heimildarþátta. Gestum mun gefast kostur á kynningu á þeim þáttum sem vekja 

áhuga þeirra og á þeim hraða sem þeim hentar. Notandi margmiðlunartækni er „virkur“ 

sem gerir upplifun hans enn áhugaverðari og skemmtilegri.
134

  

Segja má að þessi ritgerð sé örstutt spor á þessari vegferð þar sem saga séra Eiríks er 

skoðuð og skilgreind. Í framhaldi verður hægt að klæða hana í margmiðlunarbúning og 

skoða einstök svið í þjónustu hans. Menningarsetrið á ýmsa muni frá preststíð Eiríks og 

Guðmundar Guðmundssonar sem verða til sýnis. Framtíðarsýnin er að föst sýning verði 

í Menningarsetrinu með gripum frá prestum sem hafa þjónað að Útskálum. Síðan verður 

sérstök sýning „inni í sýningunni“ þar sem tekið verður fyrir eitthvert tímabil í sögu 

þjóðarinnar.  

Hugmyndin er að margmiðlunarefni með sögu prestssetra landsins verði hægt að 

horfa af skjá í safninu. Verður það í formi stuttra heimildarþátta með myndum, texta og 

tali. Önnur framsetning á fræðsluefni er prestssetra- og kirkjuvefsjá á kortagrunni. Nú 

þegar er hægt að sjá þessa kortavefsjá á heimasíðu Menningarsetursins. Þar má skoða 

kirkjur landsins bæði að innan og utan og fræðast um sögu þeirra. Ágúst Sigurðsson 

(1938-2010) tók saman heimildir um 365 kirkjustaði. Hann lést áður en hann gat klárað 

verkið og eftir er að setja inn heimildir um kirkjur í Kjalarnesprófastsdæmi og á 

höfuðborgarsvæðinu.
135

 (Menningarsetrið að Útskálum, Framtíðarsýn) 

 Sjá vefsíðuna www.utskalar.is. Smellt er á flipann Prestssetra- og kirkjukort á Íslandi og síðan valinn 

landshluti. Þá birtist listi yfir þá staði sem tilheyra þeim landshluta. Valinn er staður og smellt á nafnið, þá 

Þriðji þátturinn í fræðsluefninu verður hlustun þar sem hægt verður að kynnast inn-

viðum prestsheimilanna með því að hlýða á viðtöl við prestskonur víðs vegar að af 

landinu þar sem þær segja frá lífinu á prestssetrum. Menningarsetrið að Útskálum ehf. 

samdi við Ágúst Sigurðsson um að taka viðtöl við prestskonur sem fæddar voru í 

kringum 1920. Hann tók viðtöl við 31 konu sem sögðu frá lífinu á 43 prestssetrum víða 

um land. Þar komu fram upplýsingar um ólíka búskaparhætti og margbreytilega 

lífsreynslu. Í þessum viðtölum kom fram mikill munur á aðstæðum og þjónustu 

prestssetranna. Viðtölin eru eins konar aldarspegill horfins tíma. Markmiðið er að miðla 

broti af menningar-, trúar- og atvinnusögu landsmanna með þessum hætti og gefa 

innsýn inn í það fjölþætta starf sem fram fór á prestsheimilunum.
136

 

Fjórði liðurinn í fræðslustarfseminni nær til fermingabarna. Tekin hefur verið saman 

skrá með nöfnum allra sem fermst hafa frá Útskálaprestakalli frá árinu 1944 (fædd 

1931) til dagsins í dag. Safnað hefur verið saman fjölda mynda af fermingahópunum 

sem verða til sýnis.
137

 Markmiðið er að mynda tengsl við hópana með því að bjóða þeim 

aðstöðu til að hittast á fermingarafmælum í Menningarsetrinu og njóta þeirra 

fræðsluþátta sem í boði verða hverju sinni. Sumir hópar hafa viljað ganga aftur í 

gegnum fermingarfræðsluna og er það kjörið tækifæri til að endurnýja gömul kynni.  

Nokkur fermingarbörn séra Eiríks sýndu þessu verkefni sérstakan áhuga og var 

ákveðið að stofna hollvinafélag til að halda utanum þennan hóp. Hollvinafélag 

Menningarseturs að Útskálum var stofnað 24. maí 2005. Markmið þess er að auka 

tengsl almennings við Menningarsetrið og vera farvegur fyrir velvilja og stuðning við 

uppbyggingu þess. Hollvinafélagið hefur staðið fyrir Útskálahátíð síðastliðin ár með 

fjölbreyttri dagskrá.
138

  

Staða verkefnisins í dag er að húsið er fullbúið að utan og vinna við innréttingar er 

hafin. Verkefnið er nú í biðstöðu þar sem eignatengsl eru óljós meðan ekki er búið að 

ganga frá uppgjöri á Sparisjóði Keflavíkur, en hann var einn af stofnaðilum Menningar-

setursins að Útskálum ehf. eins og komið hefur fram. Bæjarfélagið Garður og 

Útskálasókn hafa lýst vilja til að halda verkefninu áfram þegar niðurstaða fæst. 

  
                                                                                                                                                                          

færist kortið til og birtist dökkur depill með nafninu sem valið var. Smellt er á depilinn og birtist þá texti 

og tvær myndir. Hægt er að stækka myndina með því að smella á hana. 
136

 (Menningarsetrið að Útskálum, Fréttir: Öll þau klukkna köll, 2008)  
137

 (Menningarsetrið að Útskálum ehf., Stjórnarfundur 30. maí 2007, 2007) 
138

 (Menningarsetrið að Útskálum, Hollvinir) 

6 Lokaorð  
Eftir að hafa skoðað lífsstarf séra Eiríks S. Brynjólfssonar blasir við að hann var ekki 

einhamur í störfum sínum. Kyrrstaða liðinna alda hafði rofnað þegar Eiríkur kom til 

starfa og upp úr 1940 leystist gamla þjóðfélagsmynstrið upp og neyslu- og 

réttindasamfélagið tók að þróast. Það var ekki einfalt að fylgja eftir svona örum 

samfélagsbreytingum. En Eiríkur lagði áherslu á að hafa allt helgihald í föstum skorðum 

og hann var sáttur við starfslok sín. Það kemur í ljós þegar teknar eru saman kirkjulegar 

athafnir á lokaári hans 1949 að þær voru samtals 436 og þar af 100 messur. Auk þessara 

athafna hitti hann fermingarbörnin 20 til 30 sinnum hvort kynið fyrir sig í þrem 

byggðarlögum. Og bauð síðan fermingabörnum upp á sumarnámskeið. Eiríkur tók að 

sér vandalaus börn og opnaði prestsheimilið fyrir sóknarbörnum sínum, gestum og 

gangandi.  

Þjónusta Eiríks var nokkuð einkennandi fyrir þetta tímabil í sögu þjóðarinnar þar sem 

„presturinn var allt í öllu“. Hann sá um allar kirkjulegar athafnir, skírði, fermdi, gifti og 

jarðsetti og hann var sálusorgari og leiðtogi safnaðanna. Með setu sinni í hreppsnefnd 

hafði hann áhrif á úrlausnir veraldlegra mála. Hann hafði mótandi áhrif á unga fólkið 

með kennslustörfum sínum. Á sama tíma var hann bóndi og vann öll venjuleg bústörf. 

Hann auðgaði menningarlífið með því meðal annars að æfa kóra og halda 

söngskemmtanir. Presturinn var fremstur meðal jafningja, hann lifði og starfaði meðal 

sóknarbarna sinna á mörgum sviðum mannlífsins. 

Eiríkur setti markið hátt þegar hann stofnaði skóla í þrem byggðarlögum á fyrsta 

starfsári sínu. Hann trúði því að menntun væri menning og aðalsmerki mannssálarinnar 

væri að vaxa að viðsýni og þekkingu. Hann taldi að framfarir og hagsæld fylgdi í kjölfar 

þekkingar. Eiríkur hafði metnað til að setja mark sitt á samfélagið svo eftir yrði tekið, 

hann vildi vekja alla til mennta og framfara. 

Í umfjölluninni um hlutverk og þýðingu Menningarseturs að Útskálum ehf. kemur 

fram að því er ætlað að halda til haga þessari menningararfleið þjóðarinnar frá liðnum 

tíma, þegar presturinn gat verið „allt í öllu“. Sjálfsmynd þjóðar byggist meðal annars á 

því að þekkja eigin sögu. Með tilkomu Menningarsetursins mun skapast grundvöllur 

fyrir menningartengda ferðaþjónustu sem miðla mun þessari sögu til komandi kynslóða. 

